
				এই পাতাটির মুদ্রণ সংশোধন করা প্রয়োজন। 
>>レ* অমরনাথ ।
দ্যাখে, সেইই প্রশংসা করে। সকলেই বলে, এমন আমরা আর কোথাও
দেখিনি, যেমন রূপ তেমনি গুণ ।
অমর । তা হবে না ? কেমন মানুষের উদরে জন্মেছে। কমল । সস্তানের বিষয়ে পুরুষ মানুষ আগে কি মেয়ে মানুষ আগে ? সকলেই পুরুষেবই নাম কোরে বলে, অমুকের ছেলে ।
অমর। সে দুপক্ষেই সমান,—তোমার সম্পৰ্কীয় যারা তারা তোমার নাম করে, আর আমার সম্পৰ্কীয় যাবা তারা আমার নাম করে । তা যাকৃ; চারুর জন্যে অণমাব বড় ক্লেশ । ওর মুখের দিকে চাইলে আমার এমনি বোধ হয় যেন আমার একটি সর্ব্বগুণম্বিত প্রাণের বন্ধু ষাবজ্জীবন জেলখানায় কয়েদ হয়েছে—তার গুণ আর তার জীবন স্কুদ্ধ ক্লেশের ককণ । কমল । তা ভাবলে আর কি হবে, তারতে আর কিছু উপায় নেই ।
অমর। উপায় বিলক্ষণ আছে, এখন শুভিতে কোরে উঠতে পাল্পে হয়। কমল । ( বিস্ময় পুর্ণ নয়নে কিয়ৎকাল পতির মুখাবলোকন করিয়া )
ওহে ! তা ভাল, তাতে পাপ হবে না ?
অমর। কোন মতেই তাতে পাপ নেই। ইংরাজের ধর্ম্মে, ব্রাহ্ম ধর্মে, কি হিছুরই প্রকৃত ধর্ম্মে, কিম্বা বিচারে, কিছুতেই পাপ নেই। ক্ষুদ্ধ জন কত ভ্রান্ত লোক র্যারা এই মতের প্রতিবাদী, তারাই কতগুল মিথ্যে আপত্তি
করেন। বিচারের দিকে যান না, সুদ্ধ মুখের কথা মাত্র। এখন তোমার
কি মত ?
কমল। আমার পাতক না হলেই হল । তা তুমি যখন বোলচ ষে পাতক নেই, তখন আমি যদি বলি আছে, তবে সে বাস্তবিক বলা হল যে, তোমা অপেক্ষ আমি অধিক জানি বা অধিক বুবি ।
অমর। ভাল, তবে সে কথার জন্যে চিন্তা নেই, তার উপায আমি

